 
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Պետական սահմանի անցման կետերում պետական կառավարման մարմինների կողմից կիրառվող  ընթացակարգերում «Մեկ կանգառ, մեկ պատուհան» սկզբունքի ներդրմանն ուղղված` Հայաստանի Հանրապետության կառավարության միջոցառումների 2015-2017 թվականների ծրագիրը հաստատելու մասին» Հայաստանի Հանրապետության կառավարության որոշման նախագծի վերաբերյալ

1. Նախագիծը համապատասխանում է Հայաստանի Հանրապետության Սահմանադրությանը: 



2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:
3.   Նախագծում իրավական այլ ակտերի նորմերի անհարկի կրկնություններ առկա չեն:


4. Նախագծում անհրաժեշտ բոլոր հարցերը կարգավորված են: 

5.  Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

6.   Օրենսդրական տեխնիկայի կանոնները մասամբ պահպանված չեն: Այսպես՝ 

1/ նախագծում անհրաժեշտ է նշել իրավական ակտի բնույթը՝ համաձայն ՙՙԻրավական ակտերի մասին՚՚ ՀՀ օրենքի 38-րդ հոդվածի 3-րդ մասի պահանջների:

2/ Նախագծի նախաբանում անհրաժեշտ է ճշտել, թե ՀՀ Նախագահի 2014 թվականի ապրիլի 22-ի թիվ ՆԿ-50-Ն կարգադրության /այսուհետ՝ կարգադրություն/ որ կետի համաձայն է ընդունվում վերոնշյալ ՀՀ կառավարության որոշումը: Անհրաժեշտ է նկատի ունենալ, որ նախագծի նախաբանում հղում է տրված վերոնշյալ կարգադրության 20-րդ կետին, իսկ հիմնավորման մեջ՝ 15-րդ կետին, այնինչ կարգադրության 2-րդ կետով  հանձնարարվում է ՀՀ կառավարությանը՝ եռամսյա ժամկետում ապահովել Հայաստանի Հանրապետության պետական սահմանի անցման կետերում կիրառվող ընթացակարգերում «Մեկ կանգառ, մեկ պատուհան» սկզբունքի ներդրման հայեցակարգով նախատեսված միջոցառումների 2015-2017 թվականների ծրագրի մշակումն ու հաստատումը: Այդ առումով նախաբանում անհրաժեշտ է հղում կատարել կարգադրության 2-րդ կետին:

3/ Նախագծի նախաբանում անհրաժեշտ է նշել ՀՀ Նախագահի 2014 թվականի ապրիլի 22-ի թիվ ՆԿ-50-Ն կարգադրության կրճատ անվանումը՝ նկատի ունենալով ՙՙԻրավական ակտերի մասին՚՚ ՀՀ օրենքի 43-րդ հոդվածի պահանջները:

4/ Հավելվածի 1-ին կետի 1.1-րդ ենթակետում անհրաժեշտ է բացել բոլոր պետական մարմինների հապավումները՝ համաձայն ՙՙԻրավական ակտերի մասին՚՚ ՀՀ օրենքի 45-րդ հոդվածի 11-րդ մասի պահանջների: Նույն դիտողությունը վերաբերում է ամբողջ տեքստին:

5/ Հավելվածի 2-րդ կետի 2.2-րդ ենթակետում ՙՙպատասխանատվությունների՚՚ բառն անհրաժեշտ է փոխարինել ՙՙպատասխանատվության՚՚ բառով:

6/ Հավելվածի 4-րդ կետի 4.2-րդ ենթակետում ՙՙիդենտիֆիկացում՚՚ բառն անհրաժեշտ է փոխարինել ՙՙնույնականացում՚՚ բառով՝ համաձայն ՙՙԻրավական ակտերի մասին՚՚ ՀՀ օրենքի 36-րդ հոդվածի պահանջների:

Միաժամանակ՝ նույն ենթակետում և ամբողջ տեքստում ՙՙընկերություն՚՚ բառից հետո անհրաժեշտ է լրացնել ՙՙ/համաձայնությամբ/՚՚ բառը՝ համաձայն ՀՀ Նախագահի 2007 թվականի հուլիսի 18-ի թիվ ՆՀ-174-Ն հրամանագրի պահանջների:

8/ Հավելվածի 13-րդ կետի 13.3-րդ և 13.4-րդ ենթակետերում ՙՙՊՈԱԿ՚՚ հապավումից  հետո անհրաժեշտ է լրացնել ՙՙ/համաձայնությամբ/՚՚ բառը՝ համաձայն ՀՀ Նախագահի 2007 թվականի հուլիսի 18-ի թիվ ՆՀ-174-Ն հրամանագրի պահանջների:


7. Նախագիծն անհրաժեշտ է համաձայնեցնել շահագրգիռ մարմինների հետ:
8. Նախագիծն անհրաժեշտ է համապատասխանեցնել սույն եզրակացության 6-րդ և 7-րդ կետերին:

